
Na osnovu člana 35. stav (1) Zakona o prekršajima ("Službeni glasnik BiH", 
broj 41/07), ministar pravde donosi   

PRAVILNIK   

O OBRASCU ZAHTJEVA ZA POKRETANJE PREKRŠAJNOG POSTUPKA   

Član 1. 
(Predmet Pravilnika)   

Ovim Pravilnikom propisuje se obrazac zahtjeva za pokretanje prekršajnog 
postupka (u daljnjem tekstu: obrazac).   

Član 2. 
(Format obrasca)   

(1)    Obrazac se štampa u dvije kopije na papiru bijele boje A4 formata.   

Član 3. 
(Sadržaj obrasca)   

(1)    U skladu sa članom 35. stav (1) Zakona o prekršajima obrazac treba 
da sadrži slijedeće podatke:   

a)    naziv ovlaštenog organa koji podnosi zahtjev;   

b)    prekršaj koji se okrivljenom stavlja na teret i naziv i član propisa koji 
propisuje prekršaj;   

c)    kada je okrivljeni fizičko lice - ime i prezime, i ukoliko je poznata, stalnu 
adresu, jedinstveni matični broj, kao i mjesto zaposlenja, a za strance i broj 
pasoša;   

d)    kada je okrivljeni pravno lice - naziv i sjedište, kao i jedinstveni 
identifikacioni broj;   

e)    činjenični opis radnji koji određuje pravnu kvalifikaciju prekršaja, 
mjesto, datum i vrijeme počinjenja prekršaja i druge okolnosti neophodne za 
određivanje prekršaja;   

f)    procijenjenu visinu naknade štete i druge troškove;   

g)    prijedlog dokaza koji treba da se izvedu; i   

h)    potpis ovlaštenog predstavnika ovlaštenog organa.   



Član 4. 
(Popunjavanje obrasca i dostavljanje)   

(1)    Obrazac se mora popuniti čitko štampanim slovima ili pisaćom 
mašinom.   

(2)    Jednu kopiju zahtjeva za pokretanje prekršajnog postupka ovlašteni 
organ dostavlja nadležnom sudu, a drugu kopiju dostavlja okrivljenom, lično 
ili poštom.   

(3)    Uz kopiju zahtjeva iz stava (2) ovog člana, ovlašteni organ dostavlja 
priloge u skladu sa Zakonom o prekršajima.   

Član 5. 
(Forma obrasca)   

Forma obrasca zahtjeva za pokretanje prekršajnog postupka je sastavni dio 
ovog Pravilnika.   

Član 6. 
(Stupanje na snagu)   

Ovaj Pravilnik stupa na snagu danom donošenja, a objavit će se u 
"Službenom glasniku BiH".   

